
چره د دوران معاینه تلویزونی درازی 

دهانه رحیم شیم چیک موشه؟
معاینای تلویزونی توسط سونوگرافرا و داکترا انجام موشه تاکه 

اندازه، رشد و سلامتی طفل شیم ره چیک کنن.

ای اسکن درازی دهانه رحیم )گردنه رحیم( شیم ره هم چیک 

مونه. چیک کیدون درازی دهانه رحیم شیم د دوران حاملگی 

مهم استه، و فقط توسط یک معاینه تلویزونی میتینه اندازه 

گیری شونه. اگه دهانه رحیم کوتاه باشه )عکس 1(، چانس 

بالاتری وجود دیره که طفل شیم زودتر )ولادت پیش از وقت( د 

دنیا بایه. تمام زنان باید د معاینه وسط حاملگی شی دهانه رحیم 

شی اندازه گیری شونه. 

ولادت پیش از وقت زمانی استه که نیلغه پیش از 37 هفتگی د 

دنیا بایه. اگه دهانه رحیم شیم کوتاه باشه، چیزایی استه که می 

تینه انجام شونه تا چانس پیش از وقت پیدا شیدون نیلغه شیم 

ره کمتر کنه.

نیلغایی که پیش ازو قت پیدا موشن معمولاًً د شفاخانه د کمک 

زیادتر ضرورت دیرن و میتنن مشکلاتای دراز مدت تر صحی و 

رفتاری دیشته باشن.

دهانه رحیم شیم چی رقم اندازه گیری 

موشه؟
یک اسکن کننده تلویزونی د آرامی د بله شکم شیم حرکت مونه 

تاکه دهانه رحیم ره از بورو معاینه کنه )عکس 2(.

باضی وقتا، توصیه موشه که یک معاینه تلویزونی داخلی )از 

طریق آلت تناسلی( انجام بی دید. ای معاینه کمک مونه که 

دهانه رحیم واضح تر دیده شونه. بلده انجام دیدونی ازی 

معاینه، یک اسکن کننده ریزه تر معاینه تلویزونی ره یک کمی 

داخل آلت تناسلی شیم مونه )عکس 3(.

آیا انجام دیدون یک معاینه تلویزونی د 

دوران حاملگی بی خطر استه؟
اری. اگه کدم تشویش دیرید، لطفاًً د ای باره قد داکتر، قابله یا 

 سونوگرافر خو توره بوگید.

آیا باید بلده اسکنای معاینه تلویزونی 

خو پول پرداخت کنوم؟
میدیکر باضی یا تمام هزینای معاینه تلویزونی شیم ره پرداخت 

مونه. اگه مستحق مدیکیر نباشید، شاید مبلغ کامل ره پرداخت 

کدنی شونید. اگه کدم سوال دیرید، لطفاًً قد ارائه کننده 

رادیولوجی محلی خو د تماس شید.

چی رقم آمادگی بیگروم؟
اگه د یک معاینه داخلی )از طریق آلت تناسلی( ضرورت 

دیرید، از شیمو خواسته خواد شد که مثانه خوره خالی کید. 

شیمو می تنید یک نفر کمکی قد خو دیشته باشید. اگه ترجیح 

می دید یک سونوگرافر زن دیشته باشید که معاینه تلویزونی 

شیم ره انجام بیدیه، لطفاًً د باره ضرورت خو قد داکتر، قابله و 

سونوگرافر خو مشوره کید.

بلده کسب مالومات زیادتر
بلده کسب مالومات زیادتر یا اگه کدم سوال دیرید، لطف کیده قد داکتر، قابله یا 

سونوگرافر خو مشوره کید.

باد از معاینه تلویزونی چیز کار موشه؟
نتیجای شیم پیش داکتر یا قابله شیم ریی موشه و د وعده ملاقات 

بعدی شیم د باره شی قد شیمو بحث خواد شد.

اگه دهانه رحیم مه کوتاه باشه چه؟
باید باد از اسکن د زودی داکتر یا قابله خوره بینگرنید. اونا شاید 

توصیه کنه که شیمو استفاده از شیاف پروجسترون آلت تناسلی 

)vaginal progesterone pessaries( ره بلده کمتر کیدون چانس 

ولادت پیش از وقت شروع کید.

شاید د اسکنای زیادتر آلت تناسلی بلده اندازه گیری دهانه رحیم 

خو ضرورت پیدا کنید. ای بلده ازی استه که چیک کنید که آیا دهانه 

رحیم کوتاه تر موشه. اگه دهانه رحیم شیم خیلی کوتاه باشه، باید 

یک داکتر متخصص ره ببینید. اونا شاید توصیه کنه که دهانه رحیم 

شیم ره کوک )بخیه( کنه تا از کوتاه تر شدون شی جلوگیری کنه. ای 

کار چانس ولادت پیش از وقت ره هم کمتر مونه.

بلده کسب مالومات زیادتر یا اگه کدم سوال دیرید، لطف کیده قد 

داکتر، قابله یا سونوگرافر خو مشوره کید.

